
Shri Kantimatishvari Ashtakam

ஶ்ரீகாந்திமதீஶ்வர்யஷ்டகம்

॥ஶ்ரீ:॥
ஶ்ரீமத்³வேணுவநேஶ்வரஸ்ய ரமணீம் ஶீதாம்ஶுபி³ம்பா³நநாம்

ஶிஞ்ஜந்நூபுரகோமலாங்க்⁴ரிகமலாம் கேயூரஹாராந்விதாம் ।
ரத்நஸ்யூதகிரீடகுண்ட³லத⁴ராம் ஹேலாவிநோத³ப்ரியாம்

ஶ்ரீமத்காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 1॥
தத்த்வஜ்ஞாநிஹ்ரு’த³ப்³ஜமத்⁴யநிலயாம் தாம்ராபகா³தீரகா³ம்

காருண்யாம்பு³நிதி⁴ம் தடி³த்துலிதபா⁴ம் தாலீத³லஶ்யாமலாம் ।
லீலாஸ்ரு’ஷ்டிவிதா⁴யிநீம் தநுப்⁴ரு’தாம் தாத்பர்யபோ³தா⁴ப்தயே

தந்வீம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 2॥
ஸங்கீ³தாம்ரு’தஸிந்து⁴மத்⁴யப⁴வநாம் ஸாஹித்யநித்யாத³ராம்

ஸ்வாரஸ்யாத்³பு⁴தநாட்யவீக்ஷணபராம் ஸாலோக்யமுக்த்யாதி³தா³ம் ।
ஸாது⁴ப்⁴ய:ஸகலாமரார்தி²தமஹாஸாம்ராஜ்யலக்ஷ்மீப்ரதா³ம்

ஸாத்⁴வீம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 3॥
கல்யாணீமகி²லாண்ட³கோடிஜநநீம் கல்ஹாரதா³மோஜ்ஜ்வலாம்

கஸ்தூரீதிலகாபி⁴ராமநிடிலாம் கஞ்ஜாஸநாராதி⁴தாம் ।
காமாரே:கநகாசலேந்த்³ரத⁴நுஷ: காருண்யவாராந்நிதே: ⁴

காந்தாம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 4॥
ப⁴க்தாநாம் ப⁴யஜாலப⁴ஞ்ஜநகரீம் பா⁴ந்வப்³ஜஶுக்ரேக்ஷணாம்

பா⁴க்³யோதா³ரகு³ணாந்விதாம் ப⁴க³வதீம் ப⁴ண்டா³ஸுரத்⁴வம்ஸிநீம் ।
பா⁴ஸ்வத்³ரத்நகிரீடகுண்ட³லத⁴ராம் ப⁴த்³ராஸநாத்⁴யாஸிநீம்

ப⁴வ்யாம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 5॥
தே³வாநாமப⁴யப்ரதா³ம் விதி⁴நுதாம் து³ஷ்டாபஹந்த்ரீம் ஸுகா²ம்

தே³ஶாநேகதி³க³ந்தமத்⁴யநிலயாம் தே³ஹார்த⁴தா³ஸ்யப்ரியாம் ।
மாது⁴ர்யாகரசந்த்³ரக²ண்ட³மகுடாம் தே³வாங்க³நாஸேவிதாம்

தே³வீம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 6॥
து³ஷ்டாடோபவிநாஶநைகநிபுணாம் தௌ³ர்பா⁴க்³யவிச்சே²தி³நீம்

து³ர்மாத்ஸர்யமதா³பி⁴மாநமதி²நீம் து:³கா²பஹாம் ப்ராணிநாம் ।
து³ர்வாராமிததை³த்யப⁴ஞ்ஜநகரீம் து:³ஸ்வப்நஹந்த்ரீம் ஶிவாம்

து³ர்கா³ம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 7॥
மந்த³ஸ்மேரமுகா²ம்பு³ஜாம் மரகதஶ்யாமாம் மஹாவைப⁴வாம்

மாதங்கீ³ம் மஹிஷாஸுரஸ்ய ஶமநீம் மாதங்க³கும்ப⁴ஸ்தநீம் ।
மந்தா³ரத்³ருமஸந்நிபா⁴ம் ஸுமது⁴ராம் ஸிம்ஹாஸநாத்⁴யாஸிதாம்

மாந்யாம் காந்திமதீஶ்வரீம் ஹ்ரு’தி³ ப⁴ஜே ஶ்ரீராஜராஜேஶ்வரீம் ॥ 8॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதம் ஶ்ரீகாந்திமதீஶ்வர்யஷ்டகம் ஸம்பூர்ணம் ।

A Rare Composition on Tirunelveli Kanthimathi Ambal

NA, PSA Easwaran psaeaswaran at gmail.com

Shri Kantimatishvari Ashtakam

pdf was typeset on November 17, 2018

Please send corrections to sanskrit@cheerful.com

2 sanskritdocuments.org


	 Shri Kantimatishvari Ashtakam 
	 ஶ்ரீகாந்திமதீஶ்வர்யஷ்டகம் 
	Sanskrit Document Information
	Sanskrit Document Text
	Document Credits



